
ԱՄՓՈՓԱԹԵՐԹ
“ՀՀ կառավարության 2002 թ-ի օգոստոսի 8-ի N1237-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման  նախագծի վերաբերյալ շահագրգիռ նախարարությունների առարկությունների և առաջարկությունների մասին

	NN
	Մարմնի անվանումը
	Ներկայացված պատասխանը
	

	1.
	ՀՀ արդարադատության նախարարություն
	1. 1-ին կետի 2-րդ ենթակետով նախատեսվող նախարարության նպատակների և խնդիրների 7-րդ կետի ենթակետերում <<ապահովում>> բառերն և դրանց հոլովաձևերն անհրաժեշտ է հանել, քանի որ Հայաստանի Հանրապետության կառավարության 2002 թվականի ապրիլի 18-ի նիստի արձանագրության <<Հայաստանի Հանրապետության նախարարության, գործակալության տեսչության օրինակելի կանոնադրությունների և կառուցվածքների  մասին>>  37-րդ կետի օրինակելի կանոնադրության 1-ին կետի համաձայն` Հայաստանի Հանրապետության նախարարությունը գործադիր իշխանության հանրապետական մարմին է , որը մշակում և իրականացնում է համապատասխան բնագավառներում Հայաստանի Հանրապետության կառավարության քաղաքականությունը: Ուստի նախագծի նշված ենթակետերն անհրաժեշտ է խմբագրել և համապատասխանեցնել ՀՀ նախարարությունների օրինակելի կանոնադրությանը: 
	Չի ընդունվել, , քանի որ մշակվում է Հայաստանի Հանրապետության կառավարության 2002 թվականի ապրիլի 18-ի նիստի արձանագրության “Հայաստանի Հանրապետության նախարարության, գործակալության տեսչության օրինակելի կանոնադրությունների և կառուցվածքների  մասին”  37-րդ կետի օրինակելի կանոնադրության մեջ համապատասխան փոփոխություններ կատարելու մասին”   Հայաստանի Հանրապետության կառավարության որոշման նախագիծ

	
	
	2. 1-ին կետի 2-րդ ենթակետով նախատեսվող նախարարության գործառույթների 8-րդ կետի զ/ ենթակետն անհրաժեշտ է խմբագրել, քանի որ հիշյալ ենթակետում խոսքը գնում է պետությանը հասցված վնասի հաշվարկման մեթոդների և հասցված վնասի հաշվարկման մասին:


	Ընդունվել է

	2.
	ՀՀ ֆինանսների նախարարություն
	Չի առարկում ՀՀ բնապահպանության նախարարության աշխատակազմի կանոնադրության մեջ և կառուցվածքում առաջարկվող փոփոխությունները (մասնավորապես վարչությունների և բաժինների ընդհանուր թվի ավելացումը` գործող 11-ի փոխարեն 15), ՙԹափոնների և մթնոլորտ արտանետումների կառավարման գործակալություն՚ առանձնացված ստորաբաժանման ստեղծումը, ինչպես նաև նախարարության աշխատակազմի  առանձնացված ստորաբաժանումների կանոնադրությունների մեջ առաջարկվող փոփոխությունները կատարել ՀՀ բնապահպանության նախարարության աշխատակազմի համար հաստատված աշխատողների ընդհանուր թվաքանակի և պահպանման ծախսերի սահմաններում:  
	-

	3.
	ՀՀ քաղաքացիական ծառայության խորհուրդ
	1. Հաշվի առնելով այն, որ Օրենսդրության բաժինը, Ստանդարտացման բաժինը և Բնապահպանական ռազմավարական ծրագրերի ու մոնիտորինգի վարչությունը սույն վերակազմակերպան արդյունքում են ստեղծվում և դեռ իրավական կարգավիճակ չունեն, իսկ վերը նշված նոր կառուցվածքային միավորները կրկին անգամ հնարավոր չէ վերակազմակերպել և հաշվի առնելով, որ ներկայումս Նորմատիվամեթոդական վարչու​թյունն ունի երկու բաժիններ՝ Օրենսդրության բաժին և Ստանդարտացման բաժին, հետևաբար՝ առաջարկում ենք Նախագծի 2-րդ կետի 2-րդ, 3-րդ, 4-րդ և 5-րդ ենթակե​տերը շարադրել հետևյալ խմբագրությամբ.
«Նորմատիվամեթոդական վարչության օրենսդրության բաժինը միաձուլել իրավաբանական վարչությանը, իսկ ստանդարտացման բաժինը միաձուլել էկոնոմիկայի վարչությանը և բաժանման ձևով վերակազմակերպել բնապահպանական ռազմավա​րական ծրագրերի ու մոնիտորինգի վարչության և գնումների գործընթացի իրականացման բաժնի.».

	Ընդունվել է

	
	
	2. Նախագծի 2-րդ կետի 8-րդ ենթակետը շարադրել հետևյալ խմբագրությամբ.
«8) Քարտուղարությունը բաժանման ձևով վերակազմակերպել քարտուղարու​թյան և տնտեսական բաժնի.».

	Չի ընդունվում, քանի որ տվյալ դեպքում տեղի է ունենում ոչ թե բաժանում, այլ առանձնացում.

	
	
	3. Նախագծի 3-րդ և 4-րդ կետերն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի երկրորդ պարբերության պահանջներին։

	Ընդունվել է


